كان يا ما كان في قديم الزمان
بناحية البصرة بالعراق مجموعة عمال بيقطعوا قصب و بنضفوهن و بياخدوهن على
السوق حتى يبيعوهن , و كان بين العمال شاب اسمو نصر بيوم , كانوا بالحقل عم
يقطعوا قصب متل العادة , تعب نصر من شدة الحرارة فشاف مجموعة من القصب انضموا على بعضهم 
و عملوا متل خيمةو تحتها في فَيْ , فراح تحت هالخيمة و تسطح شوي فغفي و نام .
و مرء الوقت و راحوا رفقاتوا و تركوا لأنوا ما كانوا منتبهين لإلو فلما فاء بعد الظهر شعر
بالوحدة و إجا حتى يقوم فتفاجئ بثعبان كبير كتير لافف حالو على بوابة الخيمة فشو بدو يعمل نصر ؟ 
إذا تحرك دغري بنط عليه الثعبان ففزع و صار يتوسل بالنبي الأعظم صلى الله عليه وسلم و يلجأ إلى الله تعالى. 
و ما في لحظات حتى طل من بعيد حيوان اسمو ابن عرس و هو متل العدو اللدود للحيايا
و الثعابين و بيتلذذ بأكلهن فلما قرب ابن عرس و شاف الثعبان وقف عم يتأمل وراح . و 
ما في وقت حتى رجع ابن عرس ومعو ابن عرس تاني فوقف واحد عن يمين مدخل 
الخيمة و التاني عند دنبو و الثعبان مامنتبه .
و نط نطة وحدة فإذ براس الثعبان و دنبو بتم كل واحد من الحيوانات فصار يتلوى الثعبان
بس ما قدر يفلت منهن و جروا جروا بعيد عنعيون نصر يللي ضهر من الخيمة 
هو و راكض يشكر الله تعالى على نجاتو من الثعبان المخيف .
و توتة توتة خلصت الحتوتة .
